
1. Cefndir 

 
1.1 Mae  Expanding Horizons wedi bod yn ddarparydd cofrestredig Byw â 

Chymorth ym Mwrdeistref Caerffili am nifer o flynyddoedd. Ar adeg yr 
ymweliad roedd Expanding Horizons yn darparu gwasanaeth byw â chymorth 
24 awr mewn pedwar eiddo o fewn y fwrdeistref tra hefyd yn cefnogi 
defnyddwyr gwasanaeth CBSC mewn eiddo a leolwyd mewn bwrdeistref 
gyfagos. 

 
1.2 Roedd yr ymweliad monitro yn cynnwys ymweliad â'r swyddfa ym Mlaenafon. 

Archwiliwyd amrywiaeth o ddogfennau a bwriedir trefnu ymweliad dilynol i un 
o'r tai byw â chymorth er mwyn siarad â thenantiaid gydag adroddiad ar 
wahân i ddilyn. 
 

1.3 Yn ddibynnol ar y canfyddiadau o fewn yr adroddiad, bydd camau cywiro a 
chamau datblygiadol yn cael eu rhoi i'r darparwr i'w cwblhau. Camau cywiro 
yw'r rhai y mae'n rhaid eu cwblhau (yn unol â’r ddeddfwriaeth), a chamau 
datblygiadol yw argymhellion ar gyfer arfer da. 

 
2. Camau Cywiro a Chamau Datblygiadol Blaenorol 
 
2.1  Nid oedd unrhyw gamau cywiro neu gamau datblygiadol blaenorol i'w dilyn. 
 
3. Canfyddiadau 
 
3.1 Cynllunio Gwasanaeth  
 
3.1.1  Mae ffeiliau’n cael eu storio'n ddiogel ar system ‘cwmwl’ ar-lein cyfrifiadurol y 

cwmni. Edrychwyd ar ffeiliau dau ddefnyddiwr gwasanaeth yn ystod yr 
ymweliad. 

 
3.1.2   Roedd y ddau gynllun gwasanaeth unigol yn cynnwys yr holl wybodaeth 

berthnasol o gynllun gofal gwreiddiol CBSC. Roedd y cynllun gwasanaeth 



unigol hefyd yn cynnwys asesiadau risg ar gyfer anghenion a nodwyd yn y 
cynllun gofal a'r asesiad cychwynnol. 

 
3.1.3  Gwelwyd bod Cynlluniau Gwasanaeth Unigol yn canolbwyntio ar yr unigolyn 

ac yn cynnwys hoff bethau, cas bethau ac awgrymiadau ynghylch faint o 
gefnogaeth neu anogaeth y dylai staff ei gynnig. 

 
3.1.4  Roedd tystiolaeth o fewn y cynlluniau gwasanaeth unigol o gefnogaeth i 

gynnal perthnasau a hefyd cyfleoedd hamdden ac adloniadol yr oedd 
defnyddwyr gwasanaeth yn cymryd rhan ynddynt. 

 
3.1.5  Roedd y cynlluniau gwasanaeth a welwyd hefyd yn cynnwys cynllun cefnogi 

ymddygiad cadarnhaol a oedd yn cwmpasu agweddau o anghenion iechyd 
meddwl yr unigolyn, sbardunau ar gyfer materion ymddygiad a sut i reoli'r 
broblem. 

 
3.1.6  Roedd cynlluniau gwasanaeth unigol yn darparu cyfarwyddiadau clir ynghylch 

sut y mae defnyddwyr gwasanaeth yn cael eu cefnogi gan feddyginiaeth, gan 
gynnwys, annog, atgoffa a chwblhau siartiau cofnodion rhoi meddyginiaeth 
(MAR). Roeddent hefyd yn cynnwys gwybodaeth am bryd a pham y gallai 
defnyddiwr gwasanaeth ofyn am feddyginiaeth os oeddent yn teimlo ei bod 
angen. 

 
3.1.7  Caiff siartiau cofnodion rhoi meddyginiaeth eu harchwilio bob mis gan y 

rheolwr grŵp wrth gynnal archwiliad ansawdd misol. 
 
3.2  Asesiadau Risg 
 
3.2.1  Roedd yr asesiadau risg a welwyd yn cynnwys sut i ddelio ag argyfwng 

meddygol a sut i ddelio â thenant sydd wedi mynd ar goll. 
 
3.2.2  Roedd yr asesiadau risg yn glir ac yn gryno ac yn cynnwys gwybodaeth am y 

risg, yr ysgogydd posibl i’r risg ddigwydd, y canlyniadau tebygol a'r cynlluniau 
rheoli. 

 
3.2.3 Roeddent hefyd yn cynnwys awgrymiadau i staff, gan gynnwys sut i 

gyfathrebu â thenant, rhifau ffôn mewn argyfwng a sut i gadw'r unigolyn yn 
ddiogel. 

 
3.3  Ymagwedd at Ofal 
 
3.3.1  Mae defnyddwyr gwasanaeth a'u teuluoedd yn cael eu cynnwys mewn 

cynllunio ac adolygiadau gwasanaeth ac yn cael cynnig dewis mewn 
penderfyniadau a wneir am eu hunain a’r eiddo lle maent yn byw. 

 
3.3.2   Mae'r cynllun yn hyrwyddo ymagwedd at ofal sy'n canolbwyntio ar yr unigolyn. 

Anogir annibyniaeth lle bynnag y mae hynny'n bosibl a defnyddir 'seren 
canlyniad' lle caiff nodau eu cytuno gyda'r defnyddiwr gwasanaeth a'r staff a'u 
hadolygu'n rheolaidd o safbwynt sut y maent yn mynd i'w cyflawni. 

 



3.3.4  Mae cofnodion dyddiol yn cael eu hysgrifennu ar-lein a’u bwydo i mewn i 
'siartiau hwyliau' a all helpu i adnabod lles tenant a sut i'w wella. 

 
3.3.5  Gwelodd y swyddog monitro contractau dystiolaeth o atgyfeiriadau a 

chyfranogiad gan weithwyr proffesiynol ac asiantaethau allanol i gefnogi 
unigolion, e.e. Gwasanaethau Cymdeithasol, Nyrs Seiciatrig Gymunedol. 

 
3.4  Cwynion a Chanmoliaeth 
 
3.4.1  Ni dderbyniwyd unrhyw gwynion neu atgyfeiriadau Amddiffyn Oedolion 

Agored i Niwed (POVA) gan CBSC ar gyfer y darparwr hwn o fewn y deuddeg 
mis diwethaf. 

 
3.4.2  Gwelwyd tystiolaeth o ganmoliaeth gan weithwyr proffesiynol a theulu. Cafodd 

y Rheolwr Cofrestredig ei atgoffa i anfon tystiolaeth o Ganmoliaeth er mwyn 
gallu ychwanegu Comisiynu at gyfarfodydd Sicrhau Ansawdd chwarterol. 

 
3.5  Adborth Defnyddwyr Gwasanaeth a Rhanddeiliaid 
 
3.5.1  Mae'r darparwr yn cynnal arolygon rhanddeiliaid blynyddol er mwyn cael 

adborth gan ddefnyddwyr gwasanaeth a rhanddeiliaid. 
 
3.5.2  Yn dilyn hyn mae'r wybodaeth o'r arolwg hwn yn bwydo i mewn i ddatblygiad 

a chynllun gweithredu blynyddol y cwmni a ddarparwyd i'r swyddog monitro 
contractau yn ystod yr ymweliad. 

 
3.5.3  Roedd yr enghreifftiau o newidiadau a wnaed yn dilyn derbyn adborth yn 

cynnwys newidiadau i systemau a hyrwyddo bwyta'n iach. 
 
3.6  Cyflwyno a Hyfforddi 
 
3.6.1  Edrychwyd ar y matrics hyfforddi staff yn ystod yr ymweliad monitro. Roedd 

hyn yn darparu tystiolaeth bod yr holl staff wedi cwblhau hyfforddiant gorfodol, 
a’u bod yn gyfredol â hyfforddiant o'r fath. 

 
3.6.2  Roedd hefyd yn amlwg bod y staff wedi mynychu sesiynau anghenion 

hyfforddiant ychwanegol oedd yn berthnasol i'r defnyddwyr gwasanaeth yr 
oeddent yn eu cefnogi, megis cymorth cyntaf, iechyd meddwl a chyffuriau ac 
alcohol. 

 
3.7  Goruchwyliaeth a Gwerthuso 
 
3.7.1  Mae goruchwyliaeth staff yn cael ei wneud bob wyth wythnos, sy'n fwy aml na 

gofyniad y safonau gofynnol cenedlaethol. 
 
3.7.2  Cynhelir goruchwyliaeth gyda thempled penodol y gellir ei ddefnyddio wedyn i 

lunio cynllun gweithredu. 
 
3.7.3  Mae staff yn cael eu gwerthuso’n flynyddol a hefyd yn cymryd rhan mewn 

cyfarfodydd tîm chwarterol. 



 
3.7.4  Rhoddwyd mynediad i'r matrics goruchwylio staff i'r swyddog monitro 

contractau a gwelwyd tystiolaeth bod yr holl staff yn gyfredol gyda’u 
goruchwyliaeth. 

 
3.8  Materion Staffio 
 
3.8.1  Dywedodd y darparwr bod 5 aelod staff allan o tua 50 wedi gadael y sefydliad 

yn ystod y 12 mis diwethaf. Roedd y rhesymau’n amrywio o adael y 
proffesiwn er mwyn ailhyfforddi i un aelod o staff yn cael ei ddiswyddo 
oherwydd nad oedd yn addas i'r swydd. 

 
3.8.2  Mae lefelau staffio yn cael eu hadolygu’n barhaus yn dibynnu ar anghenion y 

defnyddiwr gwasanaeth. Mae'r darparwr yn gweithio'n agos gyda'r awdurdod 
lleol a gweithwyr cymdeithasol, a gofynnir am oriau ychwanegol yn ôl yr 
angen. 

 
3.8.3  Ar adeg yr ymweliad, nid oedd unrhyw aelod o'r staff ar absenoldeb salwch hir 

dymor. 
 
3.8.4  Mae'r darparwr yn defnyddio staff asiantaeth os oes angen. Defnyddir yr un 

ddwy asiantaeth a, chyn belled ag y bo modd, caiff yr un staff asiantaeth eu 
defnyddio. 

 
3.8.5  Edrychwyd ar ddwy ffeil staff yn ystod yr ymweliad. Roedd y ddwy ffeil mewn 

trefn gyda’r dogfennau angenrheidiol yn eu lle, e.e. dau eirda wedi eu dilysu, 
tystysgrifau hyfforddiant, contractau cyflogaeth presennol, tystiolaeth o 
wiriadau’r Gwasanaeth Datgelu a Gwahardd ayb. 

 
3.8.6  Roedd yn amlwg hefyd bod gan y darparwr broses gyfweld gadarn. Gwelodd 

y swyddog monitro dystiolaeth o ffurflenni cais a chofnodion cyfweliadau a 
oedd yn cynnwys dull sgorio. Mae'r preswylwyr hefyd yn cymryd rhan yn y 
broses recriwtio gyda'r ail gyfweliad yn cael ei gynnal yn y cartref lle maent yn 
byw, a chyfle i’r preswylwyr rhoi adborth ar y sawl oedd yn eu cyfweld. Nodir 
hyn fel arfer da gan y darparwr. 

 
4. Camau Cywiro / Datblygiadol 

 
4.1 Camau Cywiro – Dim 
 
4.2 Camau Datblygiadol - Dim 
 

 5.  Casgliad 
 
 Roedd yr ymweliad yn gadarnhaol ac ni nodwyd unrhyw gamau cywiro neu 

gamau datblygiadol. Canfu'r swyddog monitro dystiolaeth o safonau arfer 
uchel a gwelwyd sawl enghraifft sydd yn uwch na gofyniad y Safonau 
Gofynnol Cenedlaethol. Anogir y darparwr i barhau i gynnal y safonau uchel a 
welwyd yn ystod yr ymweliad ac, ynghyd ag adroddiad archwilio misol y 



cwmni ei hun ac adborth defnyddwyr gwasanaeth a rhanddeiliaid, fe’i hanogir 
i barhau i wella’n rhagweithiol yr arfer da yma hyd yn oed ymhellach. 

 
 Hoffai'r swyddog monitro ddiolch i'r staff am eu croeso yn ystod yr ymweliad. 

